
Uvod


Cjeloživotno učenje razvija se u raznim situacijama, u svakodnevnom životu i radu, i deltagande i utbildning.sudjelovanju u obrazovanju.Livslångt lärande börjar redan före läroplikten och fortsätter Cjeloživotno učenje počinje još prije obaveznog obrazovanja i nastavlja segenom hela livet. tokom cijelog života. Porodica , radno mjesto i svakodnevni socijalni okoliš su 
neki od främsta faktorerna som möjliggör eller hindrar livslångt lärande.glavnih faktora koji omogućavaju ili sprjećavaju cjeloživotno učenje.Den bästa motivationen Najbolja motivacija är glädjen i att lära sig och möjligheterna att tillämpa nya färdigheter i livet. je radost učenja i sposobnost da se primjene nove vještine u životu. Genom Učenje stvara pojedince i društvo koje je spremno za konstantne promjene koje se dešavaju u društvu.

Danas je većina ljudi svjesna važnosti obrazovanja. Zahtjevi okoline često su veliki ,a loša motivacija za izvršavanje školskih obaveza, je rastući problem u školama.Za nastavnike je postao pravi izazov da inspirišu učenike i probude želju za učenjem. Imati dobar odnos sa svojim učenicima, zadobiti njihovo poštovanje, imati sposobnosti s kojima će se probuditi njihov angažman i entuzijazam, interesovati se za sve svoje učenike, su zaista veliki zahtjevi današnjih učitelja. Znamo da je podučavanje težak zadatak i onda kada se učenici trude u školskim zadacima. Medutim, škola bi trebala biti jedno od najvažnijh mjesta gdje učenici stiču razvoj u životu.Vrijeme provedeno u školi bi trebalo biti vrijeme kada učenici pronalaze svoj identitet, ali i mogućnosti za razvoj koji im je potreban za budućnost. Učenici bi trebali da tokom školovanja steknu motivaciju, kao i volju za učenjem koje nikada ne prestaje.













1. Učenje, prije i sada



Koncept cjeloživotnog obrazovanja se uveliko razlikuje od tradicionalnog obrazovanja i po kvalitetu i po kvantitetu. Zbog toga je uz formalno obrazovanje  sve više istaknutija potreba za neformalnim obrazovanjem i informalnim učenjem. Na taj način je koncepcija cjeloživotnog obrazovanja prilagođena potrebama pojedinca u savremenom društvu koje se neprekidno mijenja (Faure et al., 1975). Ključni problem formalnog obrazovanja, tj. školovanja kao inicijalnog dijela obrazovanja, je u tome što i dalje stavlja naglasak na upijanje znanja što ide na štetu drugih tipova učenja ( Delors et al., 1998, str.108). Zajedno sa školom koja je odgovarala tradicionalnom obrazovanju prošlih vremena naslijeđen je i tip nastavnika koji je odgovarao prošlim vremenima. Autoritet nastavnika i dalje se zasnivao na znanju, a glavni zadatak učenika je bilo usvajanje tog znanja. Nažalost učenikov uspjeh zavisio je samo od toga koliko dobro će to znati reprezentovati.

Znamo da je natavnik prije predstavljao pravi autoritet. Nastavnici su pripadali manjinskoj skupini koja je bila obrazovana i zbog toga su imali popriličnu moć. Obično su bili i pripadnici neke političke partije čime su sticali jos veći autoritet i poštovanje drugih. Ne samo da su djeca poštovala i strahovala od nastavnika, nego su i njihovi roditelji takođe smatrali nastavnika kao nekoga ko je uvijek u pravu. Djeca su bez pogovora morala slušati nastavnika.
Naravno, činjenica je da su nastavnici tada u tom vremenu bili zaista oni rijetko obrazovani. Međutim, činjenica je i da su zloupotrbljavali tu poziciju do te mjere da su mogli fizički kažnjavati djecu. Naravno ako uzmete u obzir da su djeca u takvim uslovima išla u školu, sigurno je da je bilo i psihičkih posljedica. Ako to sve uzmemo u obzir, bez imalo sumnje možemo zaključiti da djeca nisu sticala ni volju za obaveznim učenjem, a kamoli da je takav način rada mogao probuditi u njima želju za daljnjim istraživanjem i učenjem.

S dolaskom industrijalizacije sve više ljudi dolazi u gradove i time počinje veća potreba za obrazovanjem. Obrazovanih ljudi je sve više, tako da nastavnikov autorite bar u tom polju opada. Ono što se nije promjenilo jeste činjenica da je nastavnik ostao najobrazovaniji u razredu kojeg je vodio. To znači da se njegov autoritet zasnivao na njegovom znanju. On je bio taj koji je sve znao, a učenici su bili pasivni slušaoci. Oni rijetki, koji bi se usudili protivrječiti nastavniku ili donositi svoje zaključke o nečemu, osjetili bi posljedice u onome do čega je učenicima najviše stalo, ocjenjivanju. Želja za učenjem i sticanjem novih znanja ni u tom periodu nije mogla da raste, nego je bila sputavana zastarjelim metodama rada i zastarjelim načinom razmišljanja samih nastavnika.

Međutim, danas u vremenu stalnih promjena sve se stvari mijenjaju pa tako i školstvo zajedno sa nastavnicima i načinima podučavanja. S obzirom  da želimo uvesti koncept cjeloživotnog učenja još od ranog djetinjstva, moramo mijenjati naše školstvo, a time i one koji podučavaju. Kada govorimo o školstvu, govorimo o svim tipovima formalnog obrazovanja. Nastavnik nije sada onaj koji sve zna, učenici i njihovi roditelji imaju isto ili čak veće znanje u nekim područjima, npr. tehnički razvoj kompjutera, mobitela. Dostupnost informacijama je sada skoro svima na dohvat ruke. Kompetentnost nastavnika se ne zasniva samo na znanju, on je sada pred mnogo većim izazovima nego prije. Metode rada, sredstva, pristupi učenicima su sada na sasvim drugom nivou. Cjelokupni razvoj koji se desava u svim segmantima života nas tjera da se konstantno razvijamo i učimo. Zbog toga oni koji imaju jedan od najvećih uticaja na našu djecu, koja se smatraju našom budučnošću u koju se najviše treba ulagati, trebaju sami da se konstantno obrazuju i profesionalno razvijaju. Samo na taj način je moguće da učenje djeci postane cjeloživotno.


2. Faktori koji utiču na cjeloživotno učenje


Postoji više faktora koji mogu probuditi učenikove interese za učenjem. Ti faktori mogu u većoj ili manjoj mjeri uticati na djecu uopšte. Porodica, životni uslovi, okolina, društvene promjene, obrazovni sistem i oni koji tu rade su samo neki pd faktora. Kada govorimo o cjeloživotnom učenju u školama, za nastavnika zaista možemo reći da je ključni faktor koji utiče na djecu. Bilo da govorimo o predškolskoj ustanovi, koja  bi trebala biti temelj cjeloživotnog učenja, ili o bilo kojem drugom tipu formalnog obrazovanja uvijek postoji osoba(učitelj, nastavnik, profesor,mentor...) koja ima priliku da najvise utiče na razvoj cjeloživotnog učenja. Kada govorimo o nastavniku kao jednom od faktora moramo istaći da i sam nastavnik u svojoj profesiji i načinu na koji obavlja tu profesiju nosi sa sobom druge faktore koji utiču na učenje.  Jedan od faktora je samo nastavnikovo znanje.To znanje ima sposobnost da probudi učenikovo zainteresovanje i to znanje takođe predstavlja temeljnu sigurnost i autoritet samog nastavnika. Bolje znanje kod nastavnika daje bolju mogućnost za produbljivanje samog učenja. 

2.1. Interakcija

Veoma je važno da dođe do interakcije između odaslih i djece, kao i djece međusobno. To je od ključnog značaja za razvoj tjelesnog, emocionalnog i kognitivnog razvoja učenika, odnosno djece uopšte. Njihova interakcija dovodi do kontinuiranog učenja. Uloga nastavnika je da na brižan način pomogne u ovim interakcijama, te da ih omogućava u što većem broju. Na taj način se podržava razvoj njihovog identiteta i potiče njihovo učenje.

2.2. Uticaj porodice 

Snažno partnerstvo između nastavnika, porodice i ostalih članova zajednice izuzetno je važno za dječiji razvoj i učenje. Uvažavajući ulogu porodice kao prve djetetove odgojno-obrazovne i socijalne sredine za učenje, nastavnik povezuje školu, porodicu i zajednicu i unapređuje kontinuiranu dvosmjernu komunikaciju. Različite strukture, porijeklo, životni stilovi i karakteristike porodice i zajednica u kojima djeca žive moraju se uzeti u obzir kako bi se podržao dječji razvoj i učenje. Osjetljivost i spremnost da se izađe u susret porodicama, ogleda se u različitim načinima na koje nastavnici uključuju porodice u proces učenja i razvoja njihove djece, te u život razreda i škole. Promicanjem djelotvorne interakcije između porodice, škole i zajednice,nastavnik potiče razumijevanje zajedničke odgovornosti za odgoj, obrazovanje i budućnost djece.


2.3. Nastavnikova profesija i odgovornost

Opšte je poznato da plan rada u školi nije samo nastavnikova odgovornost,  već odgovornost cijele škole,a u slučaju BiH, odgovornost samog ministarstva obrazovanja. Plan rada i ciljevi koji se žele postignuti njime bi trebali biti čisto u skladu sa razvojem svakog učenika ponaosob. Međutim, iako svi ovi organi imaju svoj stepen odgovornosti, ipak kada nešto krene naopako sve oči su uprte u nastavnike. Stoga, samouvjereno možemo reći da je nastavnikova uloga najveća. Ako jedan nastavnik želi uticati na svoje učenike da zavole učenje i da ga shvate kao nešto što će ih pratiti tokom cijelog života, bez obzira o kojem uzrastu se radi, on sam mora da pokaže svoju spremnost da i dalje i pored obrazovanja koje je stekao ima potrebu, želi i voli učiti. Mora biti spreman da prihvati činjenicu da se društvo mijenja i razvija veoma brzo i da ono što je vrijedilo juče ne mora uopšte vrijediti danas. Svjestan toga, bez imalo stida će raditi na tome da se i dalje profesionalno razvija.


3. Profesionalni razvoj


Kvalitetnu pedagošku praksu implementiraju nastavnici koji su kontinuirano uključeni u proces profesionalnog i ličnog razvoja, reflektiraju o vlastitoj praksi, sarađuju s kolegama i na njih prenose svoj entuzijazam za cjeloživotno učenje. Odgovornost nastavnika je da zahtjeve postavljene od strane nadležnih institucija implementira na način koji se temelji na uvjerenju da svako dijete može biti uspješno. Također, njihova je odgovornost da svakom djetetu osiguraju najbolju podršku za razvoj i učenje. Nastavnici pokazuju entuzijazam i s drugima dijeli vještine koje promiču učenje odgovarajući na svakodnevne izazove u životu i radu, promjene u društvu, porast informacija i pojavu novih tehnologija. Aktivnim sudjelovanjem, kritičkim promišljanjem i partnerstvom s drugima, nastavnik unapređuje kvalitetu svog profesionalnog rada, promovise vlastitu profesiju i povećava svoju sposobnost zagovaranja kvalitetnog odgoja i obrazovanja za svu djecu.


Nastavnik kontinuirano unapređuje svoje kompetencije kako bi postigao i održao visoku kvalitetu profesije u skladu s promjenjivim zahtjevima savremenog svijeta:

1. Nastavnik koristi različite prilike za svoj profesionalni i osobni razvoj i time pokazuje
da prepoznaje važnost cjeloživotnog učenja.
2. Nastavnik promišlja, procjenjuje, evaluira i traži povratnu informaciju o kvaliteti vlastite pedagoške prakse i razini profesionalnog znanja, te čini odgovarajuće promjene.
3. Nastavnik saraduje s drugima kako bi unaprijedio kvalitetu vlastite prakse i profesije u cjelini.
4. Nastavnik donosi profesionalne odluke koristeći znanje, vještine, te nezavisno i kritičko mišljenje.
5. Nastavnik se uključuje u aktivnosti u zajednici kako bi promovisao važnost kvalitetnog podučavanja i dostupnost kvalitetnog odgoja i obrazovanja svoj djeci.

3.1. Idealni nastavnik

Idealni nastavnik je jaka i izgrađena osoba koja stoji iza svojih načela i vrijednosti. U samu profesiju spada i sama motivacija želje za učenjem. Ova profesija ima svoje dvije strane. Prva je normativna strana koja stvara didaktičke modele koje nastavnici koriste u svakodnevnom radu. Druga strana pokazuje na koji način nastavnici izlaze na kraj s svakodnevnicom u učionicama ,gdje se kontantno nešto dešava. Jedan nastavnik treba da održava red u razredu, organizuje rad i ujedno pazi na pojedine učenike kojima je potrebna posebna pažnja.



4. Veza između nastavnika i učenika


Svako prenošenje znanja vrši se različitim formama komunikacije, koje zahtjevaju funkcionalnu relaciju između  nastavnika i učenika. To znači da se samo podučavanje često temelji na ličnom i subjektivnom susretu. Ovi tzv. susreti nastavnika i učenika daju učenicima mogućnost formiranja misli na mnogo većoj razini uz pomoć nastavnika (Kullberg,2004). Kroz sopstveno interesovanje i angažman za učenje, nastavnici pokazuju na koje sve načine se moze učiti. Samopouzdanje učenika raste kroz pokazivanje njima samima, da nastavnici imaju očekivanja od njih. Veoma je važno da nastavnici pokažu svoju sposobnost uvažavanja i razumjevanja tuđih osjećanja, kao i svoju radoznalost. Prijašnji načini održavanja reda i zahtijevanja respekta jednostavno ne funkcionišu u današnjoj školi. Drugačiji zahtjevi stoje ispred današnjih nastavnika, gdje njihova ličnost i karakter sve više predstavlja odlučujući faktor u radu sa učenicima. Ovdje se ustvari radi o uticaju samih učenika na podučavanje. Npr. neki učenici vole da rade u grupi, dok ipak pojedini preferiraju samostalan rad. Po ovome vidimo da se nastavnikova uloga promjenila,što znači da sam nastavnik treba biti izazov samom sebi u učenju (Sahlin & Becker, 2005).

Danas se tvrdi da nastavnici imaju ugasli autorite ne samo što se tiče odgojnog aspekta, nego i samog znanja, jer se ne moze vise reći da nastavnik sve zna bolje od svojih učenika ili njihovih roditelja. Učenici znaju mnogo više o kompjuterima, raznim programima a i sama izloženost medijima pruža učenicima mnogo više iskustva u drugim formama znanja. To postavlja veće zahtjeve za učitelje , kako u samom prilagođavanju podučavanja, tako i u povezivanjem tog znanja sa iskustvima. Nastavnici trebaju biti svjesni da kroz svoja predavanja razvijaju učenikova razmišljanja i njihovu kreativnost. 

4.1.  Biti pozitivan

Biti pozitivan kao nastavnik znači mnogo za učenike. Učenici se više zanimaju, a time raste i njihova motivacija za učenjem. Kada učenici imaju takvog nastavnika, povećavaju se njihove šanse u učenju i njihov razvoj ide dalje. Veoma je važno stvoriti dobre i socijalne veze sa učenicima. Radi se ustvari o tome da nastavnici trebaju na neki način „zaraditi“ njihovo povjerenje.
Poštovanje i povjerenje između učenika i nastavnika je takođe jedan od ključnih faktora u samom obrazovanju. Sve ovo stvara radost pri učenju , pa čak utiče i na saradnju među samim učenicima.

Ako učitelj „vidi“ svakog učenika, to stvara kod njih osjećaj vrijednosti što povečava njihovo samopouzdanje, a to predstavlja temelj za kvalitetno učenje. Učenici obično stiču svoje samopouzdanje kroz to kako ih drugi vide. To su ključni momenti kada nastavnikovo podržavanje, vođenje, konstruktivno davanje kritika i bodrenje pomažu da učenik stvori dobru sliku o samom sebi. Ovakav pristup može biti odlučujući u tome kakav uspjeh će učenik postići u školi i koliko volje će dobiti za učenjem novih stvari u životu. 



5. Motivacija


Za cjeloživotno učenje je potrebna motivacija, koja može biti unutrašnja i vanjska.


         Unutrašnja motivacija zavisi od toga koliku volju ,za učenjem novih stvari, imamo. Ako učenici posjeduju takvu vrstu motivacije, to će zaista probuditi osobine radoznalosti i zainteresovanosti. Ta unutrašnja motivacija budi kod učenika jako samopouzdanje što onda rezultira različitim ciljevima u životu. Ako su učenici svjesni svog cilja, to će im pomoči da stimulišu motivaciju tamo gdje oni to žele. Uspješnost takođe pojačava unutrašnju motivaciju. Veoma je bitno da učenik ima osjećaj da je on taj koji je izabrao učenje i da učenik može savladati izazov učenja koje se nalazi na umjereno teškom nivou. Cilj toga je izazivanje i ojačavanje unutrašnje motivacije. Znači, učenici će ostvariti puno bolje rezultate ako postoji unutrašnja motivacija.


         Vanjska motivacija dolazi od vanjskih uticaja. Jedan od tih uticaja je nastavnik. Veoma je važno da nastavnik pozitivno utiče na učenike kroz potvrđivanje, podstrek  i instrukcije. Time nastavnik daje učenicima halat za učenje. Na taj način učenik osjeća da moze izaći na kraj sa svojim naučnim razvojem. Svaki put kad se nastavnik susretne sa učenicima on treba da koristi metode rada s kojima će njihovu motivaciju za učenjem podići na največi mogući nivo. I to treba da ostane u njima kao jedna konstanta koja će ih pratiti tokom cijelog života. Postići da učenici sami nauče tražiti znanje za razumjevanje svoje okoline je zaista veliki uspjeh u shvatanju cjeloživotnog učenja. Učenici su u ovom procesu aktivni, a ne pasivni kako je to inače godinama shvatano i provođeno u praksi. Učenje se može gledati i kroz socijalno-kullturni aspekt. Učenici se trebaju učiti komunikaciji i saradnji sa ljudima iz okoline. Na taj način oni se uče  sagledavati stvari iz drugog ugla. Shvatiti važnost učenja u svoj njegovoj veličini pomaže da se stvari povežu u jednu cjelnu. 


6. Uspjeh nastavnika


Da bi nastavnik ispunio svoju ulogu on pored toga što treba biti kompetentan u svom zvanju takođe treba bitii didakticki kompetentan. Druga osobina koju nastavnik treba imati je  osobina vođe. Imati dobro znanje o nekoj nauci ne znači samo imati završenu školu i dokumente koji to potvrđuju. To ustvari znači mnogo više od toga. Kompetentan nastavnik treba da bude svjestan promjena i novih naučnih istraživanja, i nipošto ne smije zapasti u zastarjele forme predavanja gdje nastavnici sve znaju. Kao što i učenici trebaju biti gladni znanja i spremni da učenje shvate kao neprestanu konstantu svog života, tako im nastavnici trebaju biti pravi uzori u tome. 

Kad se radi o didaktičkoj kompetenciji od ključne je važnosti  da nastavnik zna organizovati svoje predavanje bilo da se radi o planiranju, provođenju nastave ili ocjenjivanju. Što se tiče vođenja svojih učenika važno je znati nositi se sa socijalnim poteškoćama koje se javljaju među učenicima, pokazati obzir i znati izdvojiti učenikovo znanje iz svega toga. Kroz različite metode nastavnik treba razviti socijalnu kompetenciju kod učenika što će  vremenom takođe uticati na njihovo učenje. 

Zbog toga je veoma važno da svaki nastavnik bude svjestan svoje uloge kao vođe. Takođe nastavnik mora biti profesionalan i ne zloupotrbljavati svoju moć. Možemo reći da postoje tri strukture moći. Prva, je formalna moć koja daje nastavniku autoritet u odabiru aktivnosti i načinu rada koji se očekuje od učenika. Druga vrsta moći je povezana sa samim znanjem nastavnika. Danas nastavnici nemaju tako veliku moć znanja kao prije. Na kraju dolazi karizmatična moć koja je povezana sa karakterom nastavnika. To znači da nastavnik uz pomoć svog karaktera i osobina može zainteresovati učenike za rad i učenje. Sva ova tzv. moć se može uptrijebiti na dva načina, pozitivan ili negativan, što zavisi od samog nastavnika. 


Samo podučavanje učenika treba da bude prema kapaciteu i potrebama samih učenika. Oni učenici koji su više motivisani, rade rado sami, dok oni koji nisu ili su slabije motivisani trebaju stalno potvrđivanje i vođenje kroz nastavni plan. Sigurna i mirna učionica takođe može uticati na samo učenje. Ako nastavnik primjeti da jedan način predavanja ne funkcioniše i da ne motiviše učenike, treba biti spreman da promjeni taj način rada. Nikako ne smije misliti da se učenici trebaju prilagođavati njemu zbog njegove nesposobnosti i neznanja. Kada se nastavnik prilagođava potrebama i interesima učenika dobija zauzvrat motivirane učenike koji su spremni i žele učiti.

Oni učenici koji imaju poteskoća, trebaju dobiti drugačije metode od onih koje je nastavnik odabrao da koristi u radu. Ovdje je važno istaći da nastavnik treba stvoriti prihvatljivu radnu atmosferu kako za grupe učenika koji prate njegove metode tako i za pojedince koji trebaju nešto drugačiji pristup. 
Za uspjeh je zaista  važno da sami učenici osjećaju da mogu doživjeti uspjeh, ali i neuspjeh zajedno sa svojim nastavnicima. Dobar odnos između učenika i nastavnika nije nešto što dolazi preko noći. nego se gradi postepeno i s vremenom.




























Sažetak


U ovom radu se analizira koncept cjeloživotnog obrazovanja s pozicije načina njegovog ostvarenja. Zastarjeli načini učenja i metode rada dovele su do toga da se u školstvo uvedu promjene koje će se pokazati kao presudne. Polazeći od činjenice da se kvalitet škole prije svega vidi u kvaliteti nastave, možemo reći de je nastavnik jedan od glavnih faktora  koji može uticati na cjeloživotno obrazovanje. Stručna kompetencija nastavnika i daljnje usavršavanje bitno utiču na razvijanje kognitivnih vještina, komunikacijsku sposobnost učenika. Time se učenicima omogućuje kvalitetno školovanje, gdje će razvijati ljubav prema cjeloživotnom učenju. 

